            Bosna i Hercegovina
 Federacija Bosne i Hercegovine

            Tuzlanski kanton

Ministarstvo prostornog uređenja 

             i zaštite okolice

Na osnovu člana 21. stav 5. Zakona o koncesijama („Službene novine Tuzlanskog kantona“, broj: 5/04) i Odluke o pristupanju dodjeli koncesije i određivanju koncesora Vlade Tuzlanskog kantona, broj: 02/1-23-147/08 od 05.02.2008. godine, Ministarstvo prostornog uređenja i zaštite okolice Tuzlanskog kantona raspisuje 
JAVNI  POZIV
za dodjelu koncesije

1. Predmet koncesije
Toplifikacija grada Srebrenika.
2. Opis projekta

U okviru projekta „Toplifikacija grada Srebrenika“, kao pogonsko gorivo za generatore toplote u toplani, koristit će se bio masa, komunalni otpad ili ugalj. Za grijanje iz toplane na bio masu, komunalni otpad i/ili ugalj potrebno je izgraditi:
- gradsku toplanu sa kotlovima na bio masu, komunalni otpad i/ili ugalj,

- centralnu izmjenjivačko-pumpnu stanicu,

- transverzalnu i gradsku cijevnu mrežu (primarna mreža),

- toplotne podstanice (primar/sekundar) i

- sekundarnu mrežu.

3. Definicija ekonomskih, pravnih uvjeta i zahtjeva koji se odnose na projekt

Sadržani su u tenderskoj dokumentaciji - Studiji tehno-ekonomske opravdanosti realizacije projekta toplifikacije grada Srebrenika (u daljem tekstu: Studija).
4. Pravo učešća
Pravo učešća imaju pravna lica osnovana u skladu sa posebnim zakonima Federacije Bosne i Hercegovine, u vlasništvu domaćih i/ili stranih pravnih lica.

5. Vrijeme trajanja koncesije

Koncesija se daje na period od 30 godina, računajući od dana zaključivanja koncesionog ugovora.
6. Principi i metodi izračunavanja naknade

Naknada se određuje prema stvarnom utrošku toplotne energije (KM/KWh).
7. Iznos naknade za koncesiju i naknade i takse za učešće na tenderu

Iznos naknade za koncesiju biće ponuđen od strane ponuđača u njegovoj ponudi.

Jednokratna koncesiona naknada ne može biti manja od 1,5 % ukupnog iznosa investicione vrijednosti projekta – predmeta koncesije. Plaćanje jednokratne koncesione naknade izvršit će se u roku od 30 dana od dana zaključivanja ugovora o koncesiji.
Godišnja koncesiona naknada treba da bude izražena u procentima od ukupne novčane vrijednosti isporučene toplotne energije u toku godine za koju se vrši plaćanje ove naknade.

Novčana vrijednost (sa uključenim PDV-om) isporučene toplotne energije iz prethodnog stava predstavlja osnov za određivanje godišnje koncesione naknade bez obzira da li je koncesionar svoja potraživanja po osnovu isporučene toplotne energije naplatio od korisnika usluga.

Godišnja koncesiona naknada ne može biti manja od utvrđene godišnje naknade iskazane u Studiji, bez obzira na rezultate poslovanja iskazane u finansijskim izvještajima, glavnoj knjizi i pomoćnim knjigama koncesionara. Plaćat će se godišnje, do 31. januara tekuće godine za prethodnu godinu.
Ponuđači su oslobođeni plaćanja naknade i taksi za učešće na tenderu.
8. Opis sredstava i imovine koja se daje na raspolaganje koncesionaru
Sredstva i imovina koja se daje na raspolaganje koncesionaru biće predmet posebnog ugovora koji će se zaključiti između općine Srebrenik i koncesionara.

9. Kriteriji za ocjenjivanje ponuda i dodjeljivanje koncesije

a) izgradnja toplovoda (primarna mreža) i toplane, vlastitim sredstvima ..........................................................................................................................................          40 bodova
Maksimalan broj bodova, prema ovom kriteriju, dobit će onaj ponuđač koji ponudi najveće učešće vlastitih sredstava. Učešće vlastitih sredstava cijenit će se proporcionalno u odnosu na ukupno investiciono ulaganje predviđeno od strane ponuđača u njegovoj ponudi. 
b)  cijena pružanja usluge korisniku usluge (KM/KWh) ................................................         15 bodova
Maksimalan broj bodova, prema ovom kriteriju, dobit će onaj ponuđač koji ponudi najnižu cijenu;
c)   iznos godišnje naknade za koncesiju ......................................................... ................        15 bodova
Maksimalan broj bodova, prema ovom kriteriju, dobit će onaj ponuđač koji ponudi najveći procent;

d) iznos jednokratne naknade za koncesiju
.........................................................................................................................................          10 bodova;

Maksimalan broj bodova, prema ovom kriteriju, dobit će ponuđači koji koji ponudi najveći iznos;
e)  rok za početak komercijalnog korištenja .....................................................................        10 bodova

Maksimalan broj bodova, prema ovom kriteriju, dobit će onaj ponuđač koji ponudi najkraći rok;
f)  cijena priključne takse  (KM/m2) ................................................................................        10 bodova.

Maksimalan broj bodova, prema ovom kriteriju, dobit će onaj ponuđač koji ponudi najnižu cijenu.
Koncesija će se dodijeliti ponuđaču koji dobije najveći broj bodova.

10. Rok za dostavljanje ponuda

Rok za dostavljanje ponuda je 60 dana od dana objavljivanja javnog poziva.
11. Nacrt ugovora o koncesiji

Nacrt ugovora o koncesiji biće u prilogu tenderske dokumentacije.
12. Spisak potrebnih dozvola, odobrenja i drugih ovlaštenja

Najpovoljniji ponuđač dužan je prije zaključivanja koncesionog ugovora, a najduže 1 godinu od dana zaključenja ugovora, obezbijediti dokaze o riješenim imovinsko-pravnim odnosima te dostaviti potrebne dozvole, a posebno:

· urbanističku saglasnost, projektno-tehničku dokumentaciju, odobrenje za građenje i

· druge akte i dozvole u skladu sa posebnim propisima. 
13. Kriteriji za učešće na javnom pozivu
Ponuđači trebaju dostaviti:

-   ponudu, potpisanu od strane ovlaštene osobe i ovjerenu pečatom ponuđača,
-   rješenje o upisu u sudski registar,
-   uvjerenje o poreznoj registraciji,

-   uvjerenje o registraciji obveznika poreza na dodanu vrijednost,
-  potvrda poslovne banke o solventnosti ponuđača, odnosno potvrda da u posljednjih 12 mjeseci, računajući od dana objavljivanja javnog poziva, transakcijski račun ponuđača nije bio blokiran,
- dokaz o tehničkoj i profesionalnoj sposobnosti ponuđača (opis tehničke opremljenosti i osposobljenosti ponuđača i navodi o angažovanom tehničkom osoblju),
-  dokaz da nije pod stečajem ili pred likvidacijom (uvjerenje nadležnog organa), 
- dokaz da nije osuđen sudskom presudom za kršenje zakona u smislu njegovoga poslovnog ponašanja u periodu od 5 godina prije dostavljanja ponude,
- dokaz da nije proglašen krivim za teži profesionalni prekršaj od strane nadležnog suda u BiH u periodu od 5 godina prije dostavljanja ponude,
- dokaz da je ispunio obaveze u vezi s plaćanjem doprinosa za socijalno osiguranje u skladu sa relevantnim zakonskim propisima (penzijsko i zdravstveno osiguranje) i
- dokaz da je ispunio obaveze u vezi s plaćanjem poreza u skladu sa relevantnim zakonskim propisima (direktni i indirektni porezi).
Ponuda treba da sadrži:

-  puni naziv i sjedište ponuđača,

-  način i uslove korištenja koncesije, 
- poslovni plan ponuđača sa rokovima za izradu tehničke dokumentacije i sa obimom, rokovima i     dinamikom  izvođenja radova,

- izvore, vrste i novčanu vrijednost sredstava namijenjenih za realizaciju ugovorenih obaveza i dinamiku njihovog ulaganja,
-  cijenu pružanja usluge korisniku usluge,

-  iznos jednokratne i godišnje naknade za koncesiju,

-  dokaz o pravu korištenja zemljišta, ukoliko isti posjeduje,
-  cijenu priključne takse.
Vrijednost vlastitih sredstava kao i ukupnog investicionog ulaganja, ponuđač mora izraziti novčano, prema tržišnoj vrijednosti koja je postojala u vrijeme kada je ponuda upućena koncesoru od strane ponuđača. 

Ukoliko ponuđač, kao novčanu vrijednost vlastitih sredstava i ukupnog investicionog ulaganja, odredi vrijednost koja je znatno veća od navedene tržišne vrijednosti, prilikom bodovanja i ocjene ponuda u obzir će se uzeti tržišna vrijednost iz prethodnog stava. 

Svi dokumenti koji se prilažu ne smiju biti stariji od tri mjeseca, računajući od dana objavljivanja javnog poziva. Dokumenti se prilažu u originalu ili ovjerenim kopijama koje ne mogu biti starije od tri mjeseca računajući od dana objavljivanja javnog poziva.

14. Način dostavljanja ponuda

Ponudu treba dostaviti u zapečaćenoj i neprovidnoj koverti, sa imenom i adresom ponuđača putem pošte, preporučenom pošiljkom, na adresu:

Ministarstvo prostornog uređenja i zaštite okolice Tuzlanskog kantona
Aleja Alije Izetbegovića br. 2, 75000 Tuzla

ili neposredno putem protokola Vlade TK, na adresu:
Slatina br. 2, 75000 Tuzla.
Na dostavljenoj koverti obavezno napisati slijedeće: “Ponuda za javni poziv za dodjelu koncesije” – NE OTVARATI.
15. Obavještenje o datumu, vremenu i mjestu otvaranja prispjelih ponuda

Ponuđači će biti naknadno obaviješteni o datumu, vremenu i mjestu otvaranja ponuda.

16. Rok u kojem se ponuda može povući

Ponude se mogu povući najkasnije posljednjeg dana prije dana otvaranja ponuda, na način određen za dostavljanje ponuda (tačka 14. javnog poziva).
17. Podaci o depozitu

Nema uplate depozita.

18. Podaci o licima zaduženim za davanje informacija relevantnih za postupak javnog poziva

Emir Softić, tel. - +387 35 25 12 92 i
Fahrudin Karić, tel. - +387 35 64 57 14.

Uslovi iz javnog poziva bliže su razrađeni u tenderskoj dokumentaciji - Studiji.

Tenderska dokumentacija - Studija se može preuzeti na web stranici www.vladatk.kim.ba .
Neblagovremene, nepotpune ponude kao i ponude podnesene od strane neovlaštenih lica neće se uzeti u razmatranje.

